
BOKN KONTROLL- OG KVALITETSUTVAL 
 

PROTOKOLL 
 
Onsdag 3. mai 2023 blei det halde møte i Bokn kontroll- og kvalitetsutval under leiing av 
utvalsleiar Anne Løvereide Faye.  
 
MØTESTAD: 

 
Bokn Arena, møterom Boknahåve 

  
MØTESTART/-SLUTT:                                                  kl. 18.00 – kl. 19.20 
  
MØTANDE MEDLEMMER: Anne Løvereide Faye (uavh.), Kim Erik Larsen 

(H), Catharina Øvrebø (Sp), Hans Jørgen 
Ognøy (KrF) og Daghild G. Alvestad (Sp) 

  
MØTANDE VARAMEDLEM: Ingen 
  
FORFALL: Ingen 
  
FRÅ SEKRETARIATET MØTTE: Dagleg leiar/utvalssekretær Odd Gunnar Høie  
 Haugaland Kontrollutvalgssekretariat IKS 
  
FRÅ ROGALAND REVISJON IKS: Oppdragsansvarleg revisor Tore Kristensen 
 
FRÅ ADMINISTRASJONEN MØTTE: 

 
Kommunedirektør Ingeborg Skjølingstad 
Kommunalsjef økonomi og administrasjon 
Lillian Grønnestad  
Rektor og konstituert rektor Wenche Havikbotn 
og Anne Lisabeth Jøsang i sak 6 

 
ANDRE SOM MØTTE: 

 
Ordførar Osmund Våga (Sp) 

  
MERKNADER TIL INNKALLING: Ingen 
  
MERKNADER TIL SAKSLISTE: Hans Jørgen Ognøy meldte en sak til Ymse   
 
FØLGJANDE SAKER BLEI HANDSAMA: 
 
SAK 05/23 GODKJENNING AV PROTOKOLL FRÅ MØTET 22.02.23 
 
Sekretariatet si innstilling: 
 
Protokoll frå møtet i Bokn kontroll- og kvalitetsutval 22.02.23 blir godkjent slik han ligg føre. 
 
Handsaming i kontroll- og kvalitetsutvalet 03.05.23: 
Utvalet hadde ingen merknader.  
 
Samrøystes vedtak i kontroll- og kvalitetsutvalet 03.05.23: 
 
Protokoll frå møtet i Bokn kontroll- og kvalitetsutval 22.02.23 blir godkjent slik han ligg føre. 

SAK 06/23 ORIENTERING FRÅ ADMINISTRASJONEN – OPPVEKST 
 
Sekretariatet sitt framlegg til vedtak: 
Bokn kontroll- og kvalitetsutval tar kommunedirektøren sin gjennomgang om oppvekst med 
fokus på oppfølgingsordninga til orientering. 
 
Handsaming i kontroll- og kvalitetsutvalet 03.05.23: 
Rektor Wenche Havikbotn orienterte om oppfølgingsordninga. Utvalet fekk også hausten 
2022 ein orientering om dette emnet. Orienteringa var difor ein vidare oppfølging av dei same 
emna.  
 
Skulen hadde hausten 2020 starta eit samarbeid med læringsmiljøsenteret for arbeid med 
tiltak opp mot læringsmiljø og skulemiljø. Dette arbeidet blei vidareført med ulike 
fokusområder. Samarbeidet med Høgskulen på Vestlandet (HVL) blei også vidareført.  
 
Ho gjorde greie for dei ulike fokusområda som til dømes lesing i alle fag, relasjonsbygging, 
forankring i lokalmiljøet, samarbeid med barnehage og elevundersøkingar.  
 
Utvalet hadde spørsmål om mellom anna samarbeidet med barnehage, klasseleiing, rekruttere-
behalde og tilrettelegging for samarbeid. 
 
Leiar takka for ein interessant og informativ orientering.  
 
Samrøystes vedtak i kontroll- og kvalitetsutvalet 03.05.23 
 
Bokn kontroll- og kvalitetsutval tar kommunedirektøren sin gjennomgang om oppvekst med 
fokus på oppfølgingsordninga til orientering. 
 
 
SAK 07/23 UTTALE TIL ÅRSREKNESKAPEN FOR 2022 – BOKN KOMMUNE 
 
Sekretariatet sitt forslag til vedtak: 
Bokn kontroll- og kvalitetsutval vedtek vedlagte uttale til Bokn kommune sitt årsrekneskap 
2022 slik den ligg føre (med desse endringane/tillegga). 
 
Kontroll- og kvalitetsutvalet tilrår at Bokn kommunestyre godkjenner årsrekneskapen og 
årsmeldinga for 2022. 
 
Handsaming i kontroll- og kvalitetsutvalet 03.05.23: 
Kommunedirektør Ingeborg Skjølingstad og kommunalsjef økonomi og administrasjon 
Lillian Grønnestad viste ein presentasjon og gjorde greie for dei økonomiske hovudtala i 
rekneskapen for 2022.  
 
Hausten 2022 hadde dei vore særs bekymra for den økonomiske situasjonen. Det viste seg å 
vera ugrunna, då kommunen fekk alle Koronautgiftene refundert, høgare tilskot frå 
havbruksfondet og høgare overføringar frå staten enn budsjettert.   
 
Det økonomiske resultatet enda på 10,5 mill. kr. eller 8,1 %, som er høgt over tilrådd nivå på 
1,75 %. 

Revisor gjorde greie for innhaldet i åroppgjørsnotatet og tilrådingane dei hadde til kommunen. 
Revisjonsberetninga var utan  merknader.   
 
Medlemmene fekk svar på spørsmål om mellom anna klatrepark, nedbetaling av lån og 
betaling av den nye skulen.  
 
Utvalet slutta seg til framlegget til uttale og leiar takka for ei god orientering.  
 
Samrøystes vedtak i kontroll- og kvalitetsutvalet 03.05.23 og innstilling: 
 
Bokn kontroll- og kvalitetsutval vedtek uttalen til Bokn kommune sitt årsrekneskap 2022 slik 
den ligg føre. 
 
Kontroll- og kvalitetsutvalet tilrår at Bokn kommunestyre godkjenner årsrekneskapen og 
årsmeldinga for 2022. 
 
 
SAK 08/23 FORENKLA ETTERLEVINGSKONTROLL FOR REKNESKAPSÅRET 

2022 – REVISOR SI ATTESTASJON OM ØKONOMIFORVALTNINGA 
 
Sekretariatet sitt forslag til vedtak: 
Bokn kontroll- og kvalitetsutval tar vedlagte attestasjonsuttale frå Rogaland Revisjon IKS om 
økonomiforvaltninga for 2022 til orientering.  
 
Bokn kontroll- og kvalitetsutval ber kommunedirektøren gje ei tilbakemelding til utvalet om 
oppfølging av revisor sine merknader innan 25.08.23. 
 
Handsaming i kontroll- og kvalitetsutvalet 03.05.23: 
Revisor Tore Kristensen orienterte om kontrollen, som i 2022 hadde vore av reiserekningar og 
kostnader til gåver, bevertning og representasjon. Kontrollen hadde avdekka fleire manglar.  
Revisor sin konklusjon var difor negativ.   
 
Utvalet stetta framlegget om å få ei tilbakemelding frå kommunedirektøren i septembermøtet, 
om korleis administrasjonen har følgt opp revisor sine merknader.  
 
Samrøystes vedtak i kontroll- og kvalitetsutvalet 03.05.23 
 
Bokn kontroll- og kvalitetsutval tar vedlagte attestasjonsuttale frå Rogaland Revisjon IKS om 
økonomiforvaltninga for 2022 til orientering.  
 
Bokn kontroll- og kvalitetsutval ber kommunedirektøren gje ei tilbakemelding til utvalet om 
oppfølging av revisor sine merknader innan 25.08.23. 

SAK 09/23 REFERAT- OG ORIENTERINGSSAKER 03.05.23 
 
9. Statusrapport pr. mai 2023  
10. Oppdatert mandat for prosjektet «Bokn skule - arbeidsmiljø» 
11. Representantskapsmøte 21.04.23 – Haugaland Vekst IKS 
12. Representantskapsmøte 26.04.23 – IKA Rogaland IKS 
13. Representantskapsmøte 28.04.23 – Haugaland brann og redning IKS 
14. Protokoll frå representantskapsmøte 24.04.23– Haugaland Kontrollutvalgssekretariat IKS 
15. «30 år med kontrollutvalg – og fortsatt ikkje for pyser» - Kommunal Rapport 20.03.23 

 
Handsaming i kontroll- og kvalitetsutvalet 03.05.23: 
Sekretæren gjorde greie for referatsakene.  
 
Utvalet blei samd om å invitera Haugaland Brann og redning IKS til å orientera om selskapet 
i septembermøtet.  
 
Utvalet hadde ingen særskilte merknader til referatsakene. 
 
Samrøystes vedtak i kontroll- og kvalitetsutvalet 03.05.23 
 
Bokn kontroll- og kvalitetsutval tar referatsakene nr 9 – 15 til orientering. 
 
Bokn kontroll- og kvalitetsutval ønskjer å invitera Haugaland Brann og redning IKS til å 
orientera om selskapet i møtet 06.09.23.  
 
 
YMSE 
Revisjonsprosjektet om «Bokn skule – arbeidsmiljø» 
Hans Jørgen Ognøy spurte om den økonomiske ramma for prosjektet var tilstrekkeleg eller 
om utvalet burde søke kommunestyret om å auka budsjettet.  
 
Revisor meinte den økonomiske ramma var tilstrekkeleg slik det var utforma i det oppdaterte 
prosjektmandatet.  
 
 
Neste møte: onsdag 6. september  18.00   
 
Saker: orientering frå Haugaland Brann og redning IKS; budsjett for 2024, evaluering av 
valperioden 2019 – 2023.   
 
 
Bokn, 3. mai 2023 
 
 
Anne Løvereide Faye       Odd Gunnar Høie  
Utvalsleiar        Utvalssekretær  

